
 
PROGRAMI PËR FORCIMIN E POLICIMIT NË KOMUNITET 2024-2029 

Aktivitetet e muajit Shtator 2025 

BULETIN INFORMATIV 

Trajnimi i Oficerëve të Patrullës së Përgjithshme dhe 
personelit të SKK për Zbatimin e PK – DVP Berat 

Gjatë muajit shtator 2025, në 
ambientet e Drejtorisë Vendore të 
Policisë Berat u zhvilluan dy raunde 
trajnimesh (më 17–19 dhe 24–26 
shtator) për Oficerët e Patrullës së 
Përgjithshme dhe personelin e Sallës 
së Komandës dhe Kontrollit, të 
organizuara nga Ekipi i Menaxhimit të 
Programit SCPA. 

Pjesëmarrësit u angazhuan në sesione 
teorike dhe praktike mbi filozofinë e 
Policimit në Komunitet, duke punuar 
në grup për të analizuar situata 
konkrete dhe për të identifikuar masa 
proaktive për zbatimin e saj në 
praktikën e përditshme.  

Gjithashtu, atyre iu prezantuan 
situata/ushtrime praktike për t’u 
trajtuar dhe zgjidhur prej tyre  me 
synimin për të siguruar masat që 
duhen marrë në mënyrë proaktive për 
zbatimin e elementeve të PK.  

Vëmendje e veçantë iu kushtua 
trajtimit të rasteve të Dhunës në 
Familje si në aspektin teorik ashtu 
edhe atë praktik.  

Me qëllim për të ofruar module 
trajnimi gjithëpërfshirëse, ekipi i 
Programit SCPA bashkëpunoi me 

Qendrën Kundër Ekstremizmit të 
Dhunshëm-CVE, ekspertët e së cilës 
ofruan leksione ndërvepruese mbi 
luftën kundër ekstremizmit të 
dhunshëm. Praktikat më të mira të BE 
për zbatimin e filozofisë së PK u 
shkëmbyen me oficerët e PSH.  

Trajnimet kontribuan në rritjen e 
kapaciteteve profesionale të oficerëve 
të Policisë së Shtetit, duke forcuar 
aftësitë e tyre për të zbatuar me 
efikasitet parimet e Policimit në 
Komunitet.  

AKTIVITETET  

KRYESORE: 

 Trajnimi i Oficerëve të Patrullës së 

Përgjithshme dhe personelit të 

SKK për Zbatimin e PK – DVP Berat 

 Trajnimi i SPZ-ve për Edukimin dhe 

Punën me të Rinjtë – DVP Tiranë 

 Takim ne kuadër të mbështetjes 

për KVSP në Bashkinë Divjakë 

 Aktivitete nga Skema e Granteve në 

kuadër të mbështetjes kundër  

Dhunes në Familje në Shkoder, 

Durrës, Fier dhe Elbasan 

 Aktivitetet nga Skema e Granteve 

për Sigurinë Publike dhe Sigurinë 

Rrugore ne Durres, Kavaje, Shijak 

dhe Puke 

 Përfundon anketa Sistemi i Matjes 

së Sigurisë në Komunitet (SMSK) 

2025 në 4 DVP  

 NSPK-të për edukimin vazhdojnë 

punën ndërgjegjësuese në shkolla 

Zbatohet  nga  

Takim në kuadër të mbështetjes për KVSP në Bashkinë Divjakë 

Në kuadër të aktiviteteve të planit të 
punës së Programit SCPA, më 3-4 
shtator 2025, EMP organizoi trajnimin 
dy-ditor me grupin e dytë të NSPK për 
Edukimin dhe Punën me të Rinjtë të 
sapoemëruar në DVP Tiranë.  

Trajnimi u përqendrua në objektivat 
dhe aktivitetet sipas roleve të tyre dhe 
shkëmbimin e përvojave dhe njohurive 
të fituara gjatë ushtrimit të detyrës.  

Theksi iu vu gjithashtu forumit online 
në Facebook si një mjet komunikimi 
për të rritur ndërgjegjësimin mbi 
edukimin e të rinjve. 

Dita e parë e trajnimit u përqendrua 
në analizën e punës së kryer nga NSPK 

për Edukimin dhe Punën me të Rinjtë 
në lidhje me policimin në komunitet 
dhe kontaktet e tyre me të rinjtë në 
shkolla, ndërsa organizojnë fushata të 
ndryshme ndërgjegjësimi me fokus 
sigurinë e të rinjve. 

Dita e dytë e trajnimit u përqendrua 
në masat proaktive që duhen 
ndërmarrë përmes fushatave 
ndërgjegjësuese dhe policimit në 
komunitet për të parandaluar dhe 
luftuar përdorimin e drogave 
pararendëse nga të rinjtë dhe për të 
inkurajuar respektimin e rregullave të 
qarkullimit rrugor dhe rritjen e sigurisë 
rrugore.  

Përveç kësaj, trajnimi përfshinte një 

modul komunikimi për të pajisur SPZ 
për Edukimin dhe Punën me të Rinjtë 
me aftësi themelore komunikimi dhe 
prezantimi me qëllimin për të siguruar 
qëndrueshmëri dhe cilësi në 
aktivitetet ndërgjegjësuese të 
organizuara në shkolla. 

Trajnimi u organizua përmes 
ushtrimeve praktike dhe ushtrimeve 
me role, të cilat synonin të forconin 
aftësinë e SPZ për Edukimin dhe Punën 
me të Rinjtë për të krijuar dhe 
organizuar fushata ndërgjegjësimi me 
ndikim, të përshtatura për audiencën 
rinore, si dhe për të pasur një qasje 
miqësore ndaj të rinjve për të siguruar 
sigurinë e tyre. 

Në kuadër të projektit “Skuadra e 
Sigurisë Publike – Partner për një 
Komunitet të Sigurt”, më 8 shtator 
2025 u zhvillua një takim pune në 
bashkinë Divjakë organizuar nga OJF 
Grantmarrëse “Epoka e re “ 

Të pranishëm ishin përfaqësues nga 
Drejtoria e Policisë Bashkiake, 

Drejtorisë së Infrastrukturës dhe 
Zhvillimit Urban, Drejtorisë Vendore të 
Arsimit, Drejtorisë së Bujqësisë dhe 
Drejtorisë së Programim-Zhvillimit. 
Gjatë takimit u prezantuan ndryshimet 
ligjore për funksionimin e KVSP, u 
diskutuan dhe u identifikuan 
problematikat e sigurisë në komunitet, 
si dhe u përcaktuan hapat për hartimin 

e Planit të Veprimit për Sigurinë 
Publike. Drejtoritë morën angazhimin 
për mbledhjen e informacionit të 
nevojshëm, i cili do të shërbejë si bazë 
për buxhetimin specifik të sigurisë 
publike dhe do të prezantohet për 
diskutim në mbledhjen e ardhshme të 
Këshillin Vendor për Sigurinë Publike -
KVSP. 

Trajnimi i SPZ për Edukimin dhe Punën me të Rinjtë – DVP Tiranë 

Është zhvilluar anketa Sistemi i Matjes 

së Sigurisë në Komunitet (SMSK) 2025 

në 4 DVP (Durrës, Fier, Elbasan, 

Shkodër). Kjo anketë synon 

identifikimin e shqetësimeve të 

komunitetit në zonat e tyre të banimit 

të lidhura me sigurinë publike dhe 

kriminalitetin e rrugës. Anketa 

konsiston në 6,600 intervista të 

vlefshme në 13 bashki / komisariate 

policie dhe 26 zona policore. 

Rezultatet e SMSK janë përpunuar në 

forme raporti dhe po prezantohen në 

takimet e veçanta të KVSP në bashkitë 

respektive. Të dhënat do përdoren 

specifikisht edhe nga DVP-të 

respektive për identifikimin e zonave 

të nxehta dhe planifikimit dhe kryerjen 

e shërbimeve policore në këto vende 

për parandalimin e ngjarjeve të 

ndryshme  

Përfundon anketa Sistemi i Matjes së Sigurisë në Komunitet (SMSK) 2025 në 4 DVP (Durrës, Fier, Elbasan, Shkodër). 



 BULETIN INFORMATIV SHTATOR 2025 

Gjatë muajit shtator 2025,  organizata 

partnere dhe institucione vendore 

zhvilluan një sërë aktivitetesh 

ndërgjegjësuese, trajnimesh dhe 

takimesh ndërinstitucionale në kuadër 

të Skemës së Granteve të Programit 

SCPA, me fokus në forcimin e 

Mekanizmave të Koordinuar të 

Referimit (MKR) dhe përmirësimin e 

reagimit institucional ndaj dhunës në 

familje dhe dhunës me bazë gjinore. 

 Fier, 30 Shtator – Qendra 

Kombëtare për Shërbime Komunitare 

(NCCS) organizoi një workshop 

vlerësues mbi funksionimin e MKR-së 

në Bashkinë Fier, ku u prezantua 

raporti paraprak dhe u diskutuan 

rekomandime për përmirësimin e 

bashkëpunimit ndërinstitucional dhe 

menaxhimit të rasteve të dhunës. 

 Bushat-Shkodër, 29 Shtator – 

Organizata “Gruaja tek Gruaja” 

mblodhi aktorët lokalë për të ndarë 

praktikat e mira dhe sfidat në trajtimin 

e rasteve të dhunës. U theksua nevoja 

për përmirësimin e transportit publik, 

mbështetjen e grupeve vulnerabël dhe 

buxhetimin e shërbimeve për viktimat. 

 Shkodër, 24 Shtator – Në një 

tjetër takim të organizuar nga “Gruaja 

tek Gruaja”, u trajtuan sfidat e 

mbrojtjes së grupeve vulnerabël, 

mungesa e kapaciteteve strehimore 

dhe mbështetja për shëndetin mendor. 

U kërkua standardizimi i procedurave 

dhe rritja e financimeve për shërbimet 

sociale. 

 Manëz-Durrës,  26 Shtator – 

Shoqata “Gender, Paqe dhe Siguri” 

zhvilloi një takim ndërgjegjësues me të 

rinjtë e gjimnazit, duke i informuar mbi 

format e dhunës, rolin e policisë dhe 

institucionet ku mund të kërkohet 

ndihmë. 

Durrës, 22 Shtator – Në një takim me 

grupet e punës të njësive 

administrative 4, 5 dhe 6, u diskutua 

mbi sfidat e strehimit të viktimave dhe 

rëndësinë e përfshirjes së grave në 

radhët e Policisë së Shtetit. 

 Durrës, 15 Shtator – U zhvillua 

një trajnim për rritjen e kapaciteteve të 

aktorëve të MKR-së dhe Policisë 

Vendore mbi ligjin për masat ndaj 

dhunës në marrëdhëniet familjare dhe 

kujdesin ndaj viktimave. 

 Belsh-Elbasan, 18 Shtator – 

Forumi i Gruas Elbasan organizoi një 

takim ndërgjegjësues me komunitetin 

dhe institucionet vendore mbi rolin e 

policisë dhe bashkëpunimin për 

garantimin e sigurisë publike dhe 

mbrojtjen nga dhuna me bazë gjinore. 

Aktivitete nga Skema e Granteve në kuadër të mbështetjes kundër Dhunës në 
Familje në Shkodër, Durrës, Fier dhe Elbasan 

Gjatë muajit shtator 2025, një 

sërë aktivitetesh ndërgjegjësuese dhe 

edukative u zhvilluan në kuadër të 

projekteve për sigurinë publike dhe 

rrugore, me fokus të veçantë tek 

përfshirja e të rinjve dhe bashkëpunimi 

ndërinstitucional.  

Më poshtë gjeni një përmbledhje të 

aktiviteteve kryesore: 

 
 Diskutim i hapur në Kavajë mbi 

 sigurinë në shkolla 

Më 30 shtator, Qendra për Zhvillim 

dhe Iniciativa Sociale organizoi një 

takim me nxënësit e klasave të 10-ta, 

stafin e shkollës dhe Policinë e Kavajës. 

U trajtuan mekanizmat e reagimit në 

situata të rrezikshme, u zhvilluan role-

play dhe u prezantuan praktika 

bashkëpunimi për një mjedis shkollor 

më të sigurt. 

� Simulim aksidenti dhe reflektim në 

 Durrës 

Më 25 dhe 18 shtator, Qendra 

Shqiptare për Zhvillimin e Familjes 

organizoi sesione ndërgjegjësuese në 

shkollat “Rilindja” dhe “Jan Kukuzeli”. 

Nxënësit përjetuan efektet e 

aksidenteve përmes makinës 

stimuluese dhe diskutuan mbi sjelljet e 

tyre në trafik, duke promovuar një 

kulturë qarkullimi të përgjegjshme. 

�Takim informues në Shijak për 

 paketën e sigurisë 

Më 26 shtator, në shkollën “16 

Shtatori”, u zhvillua një prezantim dhe 

diskutim i hapur me nxënësit dhe 

Policinë e Shijakut mbi përmirësimin e 

komunikimit dhe reagimit në rastet që 

lidhen me sigurinë në shkolla. 

� Marshim sensibilizues në Pukë për 

 sigurinë rrugore 

Më 22 shtator, organizata “Gruaja 

Verilindore e pa Punë” mobilizoi 

nxënësit dhe komunitetin në një 

marshim me mesazhe për respektimin 

e rregullave të trafikut dhe forcimin e 

partneriteteve ndërinstitucionale për 

sigurinë në komunitet. 

� Diskutim me nxënësit e vitit të parë 

 në shkollën “Beqir Çela” 

Më 15 shtator, në bashkëpunim me 

Policinë e Durrësit, u zhvillua një takim 

për të nxitur besimin dhe komunikimin 

mes të rinjve dhe autoriteteve, duke 

theksuar rolin e prindërve dhe 

mësuesve në krijimin e një mjedisi të 

sigurt shkollor. 

Të gjitha aktivitetet u zhvilluan në 

kuadër të projekteve “Fuqizimi i 

Mekanizmave Vendore për 

Përmirësimin e Bashkëpunimit dhe 

Sigurisë Publike dhe “Ndërgjegjësimi 

dhe Aktivizimi i të Rinjve për Siguri dhe 

Edukim”, duke kontribuar në ndërtimin 

e një kulture bashkëpunimi, 

ndërgjegjësimi dhe parandalimi në 

komunitet. 

Aktivitetet nga Skema e Granteve për Sigurinë Publike dhe Sigurinë Rrugore në 

Durrës, Kavajë, Shijak dhe Pukë 

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, si dhe në përputhje me 
Urdhrin e Drejtorit të Përgjithshëm të 
Policisë së Shtetit nr. 1076, datë 
14.09.2022, “Për zbatimin e Programit 
‘Siguria e të Rinjve’ në shkollat 9-
vjeçare publike dhe jo publike,” 
Ndihmës Specialistët e Policimit në 
Komunitet për Edukimin dhe Punën me 
të Rinjtë kanë vijuar me përkushtim 
aktivitetet e tyre gjatë muajit shkurt. 
Objektivi kryesor i këtij programi është 
ngritja e ndërgjegjësimit të të rinjve 
për çështje të sigurisë personale 
sidomos ne rrjetet kibernetike, 
ndërgjegjësimi kundër bullizmit dhe 
sigurisë rrugore dhe problematika të 
tjera sociale që prekin komunitetin 
shkollor. 

Në kuadër të këtij programi, NSPK-të 
kanë bashkëpunuar ngushtësisht me 
koordinatorët vendorë të Zyrave 
Arsimore Vendore (ZAV), duke hartuar 
së bashku një kalendar të detajuar 
mujor për zhvillimin e temave në 

shkollat 9-vjeçare që ndodhen brenda 
zonave të tyre policore. Gjatë muajit 
shtator, fokusi i veçantë ka qenë te 
temat e sigurisë rrugore dhe asaj 
personale, të cilat përbëjnë prioritete 
në edukimin e fëmijëve për mbrojtjen 
e jetës dhe parandalimin e rreziqeve të 
mundshme në përditshmërinë e tyre. 
Gjithashtu, janë trajtuar edhe tema të 
tjera që lidhen me edukimin qytetar, 
në bazë të kërkesave të komunitetit 
arsimor dhe situatave specifike të 
secilës zonë. 

Përmes platformës online të 
monitorimit të aktiviteteve, është 
vërejtur një angazhim i shtuar nga ana 
e NSPK-ve që operojnë në komisariatet 
e qyteteve Tiranë, Durrës, Shkodër, 
Elbasan, Lezhë, Vlorë, Kurbin, 
Pogradec, Permet Sarande, dhe Kukës. 
Këto njësi kanë treguar një intensitet 
të lartë pune, duke realizuar takime të 
shumta dhe duke shpërndarë 
materiale ndërgjegjësuese përmes 
rrjeteve sociale dhe forumeve online.  

Në total, janë postuar 247 materiale 

dhe aktivitete që janë parë në mënyrë 
interaktive nga 1884 përdorues, duke 
dëshmuar një interes të madh nga 
publiku. 

Për më tepër, janë regjistruar gjithsej 
167 komente në këto postime, të cilat 
në pjesën më të madhe kanë qenë 
pozitive, përshëndetëse dhe vlerësuese 
për punën dhe përkushtimin e treguar 
nga specialistët e Policisë së Shtetit. 
Kjo tregon se ky program jo vetëm që 
është duke u zbatuar me sukses, por 
gjithashtu po merr mbështetjen dhe 
miratimin e komunitetit. 

NSPK-të për edukimin vazhdojnë punën ndërgjegjësuese në shkolla 


